
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒԼԻՍԻ 3-Ի № 905-Ն  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	ՀՀ մրցակցության պաշտպանության հանձնաժողով

	29-08-2025թ.

	
	N ԳԳ/1040-2025

	«Հայաստանի Հանրապետության կառավարության 2025 թվականի հուլիսի 3-ի թիվ 905-ն  որոշման մեջ լրացում կատարելու մասին կառավարության որոշման նախագծի (այսուհետ նաև՝ Նախագիծ) վերաբերյալ ներկայացնում ենք հետևյալը.
Նախագծի առաջին կետով առաջարկվում է Հայաստանի Հանրապետության կառավարության 2025 թվականի հուլիսի 3-ի «2025 թվականի ընթացքում Իրանի Իսլամական Հանրապետությունից Հայաստանի Հանրապետության տարածք ներմուծվող իրանական ծագում ունեցող առանձին տեսակի ապրանքների նկատմամբ սակագնային քվոտա կիրառելու, ներմուծման թույլատրելի ծավալի բաշխման ընթացակարգը սահմանելու, մեկանգամյա և գլխավոր լիցենզիաների ձևերը հաստատելու մասին» թիվ 905-Ն որոշման (այսուհետ նաև՝ Որոշում) 2-րդ կետը լրացնել հետևյալ բովանդակությամբ նոր՝ 5-րդ ենթակետով.
«5) ԵԱՏՄ ԱՏԳ ԱԱ 2002 90 110 0, 2002 90 190 0, 2002 90 310 0, 2002 90 390 0, 2002 90 910 0, 2002 90 990 0 ծածկագրերին դասվող լոլիկներ՝ պատրաստված կամ պահածոյացված առանց քացախի կամ քացախաթթվի հավելման ապրանքների ներմուծման լիցենզիայի գործողության ժամկետ է սահմանվում 2025 թվականի հոկտեմբերի 16-ից մինչև 2025 թվականի դեկտեմբերի 31-ը ներառյալ»։
Միաժամանակ, Նախագծի հիմնավորմամբ (այսուհետ նաև՝ Հիմնավորում) նշված է, որ առաջարկվող փոփոխությունների ընդունման անհրաժեշտությունը պայմանավորված է Հայաստանի Հանրապետությունում արտադրված լոլիկի բերքի շուրջ 7000 տոննայի մթերման խնդրով։ 
Հարկ է նշել, որ հիմնավորումից պարզ չէ, թե ինչպես է առաջարկվող կարգավորմամբ նախատեսվում Հայաստանի Հանրապետությունում արտադրված լոլիկի մթերման խնդիրը լուծել, հաշվի առնելով, որ նախագծով առաջարկվում է սահմանափակել վերոնշյալ ծածկագրերին դասվող  պատրաստված կամ պահածոյացված լոլիկների ներմուծման լիցենզիայի գործողության ժամկետը՝ սույն թվականի հոկտեմբերի 16-ից մինչև դեկտեմբերի 31-ը սահմանելով, այն դեպքում, երբ այդ ապրանքների պահպանման ժամկետը բավարար երկար է, և ներմուծման լիցենզիայի գործողության մնացած ժամանակահատվածում ևս այդ ապրանքները ամբողջ ծավալով կարող են ներմուծվել։ 
Վերոգրյալի հաշվառմամբ, գտնում ենք, որ Նախագիծը լրացուցիչ հիմնավորման կարիք ունի։
	Ընդունվել է


	[bookmark: _Hlk69199583]ՀՀ պետական եկամուտների կոմիտե

	28-08-2025թ.

	
	N 01/3-2/53143-2025

	«Հայաստանի Հանրապետության կառավարության 2025 թվականի հուլիսի 3-ի N 905-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։
	Ընդունվել է



	ՀՀ արդարադատության նախարարություն
	29-08-2025թ․

	
	N /30,2/38509-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2025 թվականի հուլիսի 3-ի N 905-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2025 թվականի հուլիսի 3-ի N 905-Ն որոշման (այսուհետ՝ Որոշում) մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի հիմնավորման համաձայն՝ ընթացիկ տարում առկա է Հայաստանի Հանրապետությունում արտադրված լոլիկի բերքի շուրջ 7000 տոննայի մթերման խնդիր և դրան լուծում տալու նպատակով Նախագծով նախատեսվում է լոլիկի մածուկի սակագնային քվոտայով հատկացված 365 տոննա ծավալի համար ներմուծման լիցենզիայի գործողության ժամկետ սահմանել 2025 թվականի հոկտեմբերի 16-ից մինչև 2025 թվականի դեկտեմբերի 31-ը ներառյալ։
Այս առումով նախ հարկ ենք համարում նշել, որ նման կարգավորումներ նախատեսելու պարագայում փաստացի անհամապատասխանություն կառաջանա Որոշման վերնագրի և բովանդակության միջև, քանի որ Որոշումը և Որոշման վերնագիրը համապատասխան ապրանքների նկատմամբ սակագնային քվոտա կիրառելու, ներմուծման թույլատրելի ծավալի բաշխման ընթացակարգը սահմանելու, մեկանգամյա և գլխավոր լիցենզիաների ձևերը հաստատելու մասին է, իսկ «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը»։
Ուստի անհրաժեշտ է Որոշման վերնագիրը համապատասխանեցնել բովանդակությանը։

Միաժամանակ նշվածի համատեքստում անհրաժեշտ է ներկայացնել լրացուցիչ հիմնավորումներ այն մասին, թե արդյոք համապատասխան ապրանքների ներմուծման լիցենզիայի գործողության ժամկետի սահմանումը բխում է Որոշման ընդունման համար հիմք հանդիսացող լիազորող նորմերից և կարող է հանդիսանալ Որոշման կարգավորման առարկան, թե՝ ոչ, հաշվի առնելով նաև այն հանգամանքը, որ նույն Որոշման համաձայն՝ համապատասխան լիցենզիաները տրամադրում է Լիազոր մարմինը, իսկ լիցենզիայի գործողության ժամկետը սահմանվում է համապատասխան լիցենզիայով։
	Ընդունվել է

























Եվրասիական տնտեսական հանձնաժողովի Կոլեգիայի 2025 թվականի մարտի 11-ի N 27 որոշման 3-րդ կետի համաձայն՝ սակագնային քվոտայի ծավալները բաշխվում է արտաքին առևտրային գործունեության մասնակիցների միջև՝ համաձայն ԵԱՏՄ անդամ պետությունների օրենսդրության։

	Միաժամանակ հաշվի առնելով այն հանգամանքը, որ Որոշումն ուժի մեջ է մտել 2025 թվականի հուլիսի 5-ին, անհրաժեշտ է Նախագծին կից ներկայացված հիմնավորման մեջ բացահայտել, թե արդյոք 2025 թվականի հուլիսի 5-ից առ այսօր ԵԱՏՄ ԱՏԳ ԱԱ 2002 90 110 0, 2002 90 190 0, 2002 90 310 0, 2002 90 390 0, 2002 90 910 0, 2002 90 990 0 ծածկագրերին դասվող լոլիկներ՝ պատրաստված կամ պահածոյացված առանց քացախի կամ քացախաթթվի հավելման ապրանքների սակագնային քվոտայով հատկացված 365 տոննա ծավալի ներմուծման համար լիցենզիա տրամադրվել է, թե ոչ, եթե այո, ապա ինչ ժամկետի համար։
	Չի ընդունվել
ԵԱՏՄ ԱՏԳ ԱԱ 2002 90 110 0, 2002 90 190 0, 2002 90 310 0, 2002 90 390 0, 2002 90 910 0, 2002 90 990 0 ծածկագրերին դասվող լոլիկներ՝ պատրաստված կամ պահածոյացված առանց քացախի կամ քացախաթթվի հավելման ապրանքների ներմուծման լիցենզիայի գործողության ժամկետ է նախատեսվում սահմանել ս․թ․ հոկտեմբերի 16-ից մինչև դեկտեմբերի 31-ը ներառյալ։




